
Rekursu ba avaliasaun efikásia programa prevensaun nian 
Rekursu ne’e sei tulun avalia tomak efetividade programa prevensaun no identifika área ne’ebé presiza 
hadi’ak. Atu uza rekursu ne’e, lee pontu ida-idak no tau marka X iha koluna ne’ebé deskreve loos liu 
programa prevensaun ne’e (hili karik ‘efikásia menus’ ka ‘efikásia liu’ ba pontu ida-idak). Sura kontajen 
hamutuk, ho kada X iha koluna ‘efikásia menus’ hanesan pontu ida, no kada X iha koluna ‘efikásia liu’ 
hanesan pontu rua. 

Adapta hosi Michau et al (2014).

Prinsípiu ba 
prevensaun 
efetivu 

Servisu 
hakat 
modelu 
ekolójiku 
tomak, iha 
nivel hotu 
hotu

Efikásia menus
(pontu 1)

Efikásia liu
(pontu 2)

Suma

Karik programa serbisu iha setór 
oioin/liu ida?

Karik programa ne’e serbisu ho grupu 
oioin iha komunidade (hanesan: mane 
no feto, joventude no katuas-ferik sira)? 

Karik programa serbisu hodi hamosu 
mudansa ba norma sosiál sira? 

Karik programa serbisu iha setór ida-de’it 
(hanesan: Saúde, ka Edukasaun)?

Karik programa ne’e serbisu ho seksaun 
ida-de’it iha komunidade (hanesan: 
mesak mane ka joventude de’it)?

Karik programa serbisu hodi muda atitude 
ka hahalok hosi individuál de’it? 

Analiza 
relasaun podér 
jéneru hanesan 
tahan-malu ho 
forma opresaun 
sira-seluk tan

Karik programa konsidera motivu 
ba violénsia hasoru feto, hosi 
perspektiva kbiit-jéneru?

Karik programa konsidera kontestu 
no kultura espesífiku iha 
Timor-Leste? 

Karik programa trata violénsia hasoru 
feto nu’udar asaun individuál ka fó-sala 
ba vítima?

Karik programa trata violénsia hasoru 
feto nu’udar asuntu ida ne’ebé hanesan 
de’it iha kontestu hotu-hotu?

Esforsu 
sustentavel, 
multi-setorál, 
no koordenadu

Abordajen 
bazeia ba 
teoria no 
evidénsia

Karik programa envolve 
programasaun sistemátiku no 
koordenadu, liga hela inisiativa 
prevensaun ho apoiu ba vítima?

Karik programa refere ba lei hanesan 
estratéjia atu apoia mudansa ba 
norma sosiál?

Karik programa envolve atividade / 
formasaun / eventu / kampaña halo 
dala ida-de’it ka kurtu-prazu?

Karik programa refere ba lei ho 
relasaun ba kastigu/sansaun, atu 
prevene hahalok violentu?

Enkoraja 
hanoin krítiku 
individuál     
no koletivu

Karik programa uza abordajen partisipa- 
tivuatu fasilita hanoin krítiku no reflesaun, 
inklui hosi pesoál programa nian?

Karik abordajen programa nian hetan 
matadalan liuhosi komunidade no 
parte-interesada sira-nia realidade, 
esperiénsia no kapasidade?

Karik programa maka dalan ida-de’it ka 
lidera liuhosi peritu, no fó hela instrusaun 
kona-ba oinsá ema sira tenke hanoin no 
sira-nia hahalok?
Karik programa nia abordajen konsidera 
ONG sira hanesan peritu ka matenek- 
na’in no komunidade sira hanesan 
benefisiáriu deit?

Karik programa ne’e mak bazeia ba 
asumsi sira?

Karik programa mak bazeia ba modelu
kauza-no-efeitu linear?

Karik atividade ka manuál mak uza fali 
sein adaptasaun ka atualizasaun regulár? 

Karik programa informadu hosi 
evidénsia lokál ne’ebé hetan foin lalais?

Karik programa fundamentadu ba 
teoria mudansa ne’ebé haree ba 
violénsia nia kompleksidade?
Karik atividade ka manuál mak 
atualizada beibeik, bazeia ba 
aprendizajen hosi programa ne’e? 

 

 
 

Fó inspirasaun 
ba individuál 
no grupu sira 
atu foti asaun 
hodi halo 
mudansa 
pozitivu 

Karik programa foka ba benefísiu hosi 
naun-violénsia, uza diskursu kona-ba 
relasaun seguru, haksolok, no saudavel liu?

Karik programa halo governu responsavel, 
bainhira mós rekoñese knaar individuál, 
ONG, komunikasaun sosiál no setór 
privadu nian?

Karik programa uza moe, fó-sala, 
no hata’uk, ka foka ba punisaun 
tanba uza violénsia?

Karik programa ne’e depende ba 
ONG de’it ka Governu de’it, hodi 
hamosu mudansa?

Atu hatene informasaun liután kona-ba Rekursu Prevensaun ne’e, kontaktu ba:
Xian Warner  |  Koordenadór Prevensaun, Programa Nabilan: Hapara Violénsa hasoru Feto 

 Fundasaun Ázia   |   Xian.warner@asiafoundation.org   |   +670 331-3457

Pergunta pré- no pós-teste ba inisiativa prevensaun 
Pergunta hirak-ne’e bele uza atu sukat mudansa ba atitude no norma komunidade nian ho relasaun ba 
violénsia molok no liutiha hala’o inisiativa prevensaun sira. Iha rekomendasaun katak pré-teste tenke 
hala’o hela antes atu hala’o inisiativa prevensaun no katak pós-teste tenke hala’o pelumenus fulan tolu 
liutiha.

Pergunta 

1.     Ema violentu bele muda sira-nia hahalok no aprende maneira   
la´ós-violentu. 

2.     Ami-nia komunidade la suporta kualkér forma violénsia ka abuzu ka lezaun hasoru feto 
no labarik. Ne’e inklui abuzu seksuál, fíziku, emosionál ka finanseiru.

3.     Se karik Ita haree grupu mane gaba no kaer feto ho maneira seksuál, Ita tenke ko’alia 
fó-sai kontra sira.

4.     Dalaruma Ita tenke baku labarik ida hodi halo nia rona no muda nia hahalok.

5.     Mane ida iha razaun di’ak atu baku ni-nia feen se karik:

a) Ni-nia feen la kompleta serbisu iha uma laran ho nivel ne'ebé halo nia la’en kontente

b) Ni-nia feen la halo tuir nia la’en

c) Ni-nia feen lakohi halo relasaun seksuál ho nia la’en

d) La’en deskonfia katak ni-nia feen iha relasaun ho mane seluk

e) La’en hatene katak ni-nia feen iha relasaun ho mane seluk

6.     Feto ida nia papél importante liu mak atu te’in no tau matan ba nia familia.

7.     Violénsia hasoru feto iha konsekuénsia negativu.

Resposta

